N J O F T I M

Në mbështetje të VKM-së Nr 666 datë 10.10.2019, të Këshillit të Ministrave “Për kuotat financiare të ushqimit në mensa e konvikte, përcaktimin e kritereve për përfitimin e bursave dhe pagesave për nxënësit e arsimit parauniversitar në institucionet arsimore publike”, (i ndryshuar) Bashkia Tropojë njofton të gjithë nxënësit, të cilët ndjekin arsimin parauniversitar me kohë të plotë dhe arsimin e mesëm profesional të klasës së 10-të, në institucionet arsimore publike, që mund të përfitojnë bursë për vitin shkollor 2025 – 2026, në përputhje me kuotat dhe kriteret e vendosura nga qeveria, si më poshtë vijon:

KRITERET:

1. KRITERI EKONOMIK:

a. nxënësit e arsimit parauniversitar, të cilët ndjekin procesin mësimor në largësinë mbi 5 km nga vendbanimi i përhershëm i tyre, që plotësojnë kriterin ekonomik dhe që akomodohen në konvikte publike; 

b. nxënësit e arsimit parauniversitar, të cilët banojnë në zonat rurale që nuk kanë shkollë 9 vjeçare brenda rrezes prej 5 km, të cilët plotësojnë kriterin ekonomik dhe që akomodohen në konvikte publike; 

c. nxënësit, fëmijë të familjeve në nevojë, që janë regjistruar në arsimin bazë, por në pamundësi financiare, nuk ndjekin arsimin bazë.

2. KRITERI JOEKONOMIK:

a) nxënësit, të cilët kanë përfituar statusin e jetimit; 

b) nxënësit, të cilët kanë humbur kujdestarinë prindërore me vendim gjykate të formës së prerë;  

c) Nxënësit, të cilët gëzojnë statusin ligjor të invalidit paraplegjik dhe tetraplegjik, si dhe nxënësit me aftësi të kufizuara, të vërtetuar nga komisioni mjekoligjor;

 ç) nxënësit, të cilët gëzojnë statusin ligjor që nuk shikojnë apo nuk dëgjojnë; 

d) nxënësit, fëmijë të personit/personave që gëzojnë statusin e invalidit; 

dh) nxënësit e pakicës kombëtare rome dhe egjiptiane, të cilët regjistrohen dhe ndjekin arsimin e mesëm profesional; 

e) nxënësit, të cilët janë identifikuar dhe trajtuar si viktima të trafikut të qenieve njerëzore dhe kanë humbur kujdesin prindëror; 

ë) nxënësit, fëmijë të punonjësve të Policisë së Shtetit, Gardës së Republikës, Shërbimit të Kontrollit të Brendshëm, të Shërbimit të Mbrojtjes nga Zjarri dhe të Shpëtimit, Forcave të Armatosura, Shërbimit Informativ të Shtetit dhe të Policisë së Burgjeve, të cilët kanë humbur jetën në krye dhe për shkak të detyrës; 

f) nxënëset (vajza), të cilat ndjekin drejtimet mësimore mekanikë, elektroteknikë, elektronikë, përpunim druri, gjeodezi, shërbim mjete transporti, termo-hidraulikë; 

g) Nxënësit me një prind, kur njëri prej prindërve nuk jeton. 

gj) Nxënëset, të cilat regjistrohen në arsimin profesional në të gjitha drejtimet mësimore, përjashtuar ato që përfitojnë nga shkronja “f”, e këtij vendimi, trajtohen me 50% të bursës.
3. KRITERI I DEGËVE PARËSORE TË ZHVILLIMIT EKONOMIK TË VENDIT DHE VENDBANIMIT TË PËRHERSHËM:

a) Kriteri i degëve parësore të zhvillimit ekonomik të vendit dhe vendbanimit të përhershëm: a) nxënësit, të cilët ndjekin me kohë të plotë arsimin profesional në drejtimet mësimore bujqësi, veterinari, pyje, ndërtim, peshkim, detari, gjeologji-miniera dhe shpim e shfrytëzim i vendburimeve të naftës dhe gazit;
DOKUMENTACIONI I NEVOJSHËM:

Per aplikuesit sipas kriterit ekonomik:

1. Kërkesë me shkrim nxënësi ose prindi, për miratimin e bursës.

2. Çertifikatë personale dhe familjare; 

3. Vërtetim i Sigurimeve Shoqërore, ku përcakohet nëse prindërit ose anëtarë të tjerë të familjes, marrin ose jo pension apo shtesa të tjera. 

4. Vërtetim nga Sektori i Ndihmës Ekonomike për kryefamiljarin. (përfiton ose jo) 

5. Vërtetim nga sekretaria e shkollës ku është regjistruar nxënësi apo vazhdon studimet, në cilën degë.

6. Vërtetim nga konvikti ku është akomoduar nxënësi. 

7. Vërtetim i Tatim Taksave që ushtrojnë ose jo aktivitet privat, për çdo person mbi 18 vjec. 

8. Vërtetim nga Zyra e Punësimit për pjestarët e familjes, për çdo person mbi 18 vjeç, që janë punëkërkues dhe nuk trajtohen me asistencë sociale.

9. Vërtetim page nga punëdhënësi ( n.q.s janë në punë pjesëtarët e familjes). 

Per aplikuesit sipas kriterit joekonomik (sipas statusit që kanë):

1. Kërkesë me shkrim nxënësi ose prindi, për miratimin e bursës.

2. Çertifikatë personale dhe familjare; 

a. Dokument që ka përfituar statusin e jetimit;

b. Vendim gjykate të formës së prerë për nxënësit që kanë humbur kujdestarinë prindërore;

c. Vërtetim i Komisionit ligjor për nxënësit të cilët gëzojnë statusin  ligjor të invalidit paraplegjik dhe tetraplegjik si dhe nxënës me aftësi të kufizuara;

d. Vërtetim që nxënësi gëzon statusin ligjor që nuk shikojnë apo nuk dëgjojnë;

e. Dokument që vërteton që nxënësi  i përket pakicës kombëtare rome apo egjiptiane dhe ndjekin arsimin e mesëm profesional; 

f. Vërtetim që nxënësi është identifikuar dhe trajtuar si viktimë e trafikut të qënieve njerëzore dhe kanë humbur kujdesin prindëror;

g. Dokument që vërteton se nxënësi është fëmijë i punonjësve të Policisë së Shtetit, Gardës së Republikës, Shërbimit të Kontrollit të Brendshëm, të Shërbimit të Mbrojtjes nga Zjarri dhe të Shpëtimit, Forcave të Armatosura, Shërbimit Informativ të Shtetit dhe të Policisë së Burgjeve, të cilët kanë humbur jetën në krye dhe për shkak të detyrës;

h. Vërtetim që nxënëset vajza ndjekin drejtimet mësimore mekanike, elektroteknike, elektronike, përpunim druri, gjeodezi, shërbim mjete transporti, termo-hidraulike;

i. Për nxënësit me një prind, kur njëri prej prindërve nuk jeton të paraqesë çertifikatë vdekje;

Për aplikuesit sipas kriterit të degëve parësore të zhvillimit ekonomik të vendit dhe vendbanimit të përhershëm.

1. Kërkesë me shkrim nxënësi ose prindi, për miratimin e bursës.

2. Çertifikatë personale dhe familjare; 

3. Vërtetim nga institucioni arsimor që ndjekin me kohë të plotë arsimin profesional në drejtimin përkatës.

Shenim: I gjithë dokumentacioni zyrtar duhet të jetë origjinal ose fotokopje e noterizuar  dhe duhet të dorëzohen pranë Bashkisë Tropojë, pranë Zyrës me një ndalesë, kati i I-rë,  brenda datës 27. 11. 2025.

Nxënësit e të gjitha kategorive të mësipërme nuk përfitojnë bursë ose humbasin të drejtën e përfitimit të saj kur: 

a. janë ndarë nga trungu familjar; 

b. familjet e tyre ushtrojnë veprimtari private; 

c. deklarohen mbetës apo përsëritës dhe humbasin vitin shkollor për arsye të rezultateve jokaluese.

Bursat e nxënësve për vitin e dytë e lart rishqyrtohen dhe miratohen çdo vit nga Këshilli Bashkiak, sipas vendndodhjes territoriale e administrative të shkollave profesionale apo konvikteve ku janë vendosur nxënësit, përfitues të bursës/kuotës ushqimore, sipas planit të bursave të miratuara në vitin paraardhës nga këshilli bashkiak i njësive të vetëqeverisjes vendore.

Fondet buxhetore për mbulimin e shpenzimeve për bursat, si dhe numri i bursave për nxënësit administrohen nga njësitë e vetëqeverisjes vendore, sipas vendndodhjes territoriale dhe administrative të shkollave/konvikteve, ku nxënësit studiojnë. Kuota mujore e bursës për nxënësit konviktorë u jepet në formën e kuotës ushqimore, si dhe shpenzimet vetjake të dhëna te pasqyra nr. 2 u paguhen me para në dorë këtyre nxënësve. Nxënësve, të cilët nuk jetojnë në konvikt dhe plotësojnë kriteret për bursë, u paguhet vlera e plotë e bursës pranë bankave të nivelit të dytë në llogarinë bankare në emër të prindit/prindërve ose të përfaqësuesit ligjor, për llogari të nxënësit.
